
EUSKO JAURLARITZA -~ GOBIERNO VASCO
GOBERNANTZA, ADMNISTRAZIO == DEPARTAMENTO DE GOBERNANZA,

DIGITALA ETA ADMINISTRACION DIGITAL Y
AUTOGOBERNUAREN SAILA AUTOGOBIERNO

AGINDUA, GOBERNANTZA, ADMINISTRAZIO DIGITAL ETA AUTOGOBERNUKO
SAILBURUARENA, ZEINAREN BIDEZ AURRETIAZKO KONTSULTA PUBLIKOA
EGITEN BAITZAIO EUSKAL AUTONOMIA  ERKIDEGOKO  SEKTORE
PUBLIKOAREN ESPARRUAN ARAU-HAUSTEEN BERRI EMATEKO ETA
INFORMATZAILEAK BABESTEKO BARNEKO INFORMAZIO-SISTEMA SORTU ETA
ARAUTZEN DUEN EKAINAREN 13KO 89/2023 DEKRETUA ALDATZEN DUEN
DEKRETU-AURREPROIEKTUARI.

Ekainaren 13ko 89/2023 Dekretuak arau-hausteen berri emateko eta informatzaileak babesteko
barne-sistema sortu zuen, Arau-hausteei buruzko informazioa ematen duten pertsonen babesa
arautzeko eta ustelkeriaren aurka borrokatzeko otsailaren 20ko 2/2023 Legearen eta Europako
Parlamentuaren eta Kontseiluaren 2019ko urriaren 23ko 2019/1937 Zuzentarauaren esparruan.

Azken 3 urteotan martxan egon den bitartean, ikusi da araudia hobetzeko aukera dagoela. Izan
ere, araudi hori praktikan jartzeko, aldaketa puntualak egin behar dira, iruzurraren eta
ustelkeriaren aurkako borrokan informazioak hobeto kudeatzeko efikazia eta efizientzia
handiagoa lortze aldera.

Funtsean, egokitzat jotzen dira honako hauei buruzko aipamenak:

- Dekretuaren aplikazio-eremu funtzionala argitzea, bereziki egitateak hainbat
administrazio publikok kapitalean esku hartzen duten edo hierarkikoki sail jakin baten
mende ez dauden pertsona juridikoei dagokienez gertatzen direnean.

- Aplikazio informatiko berriak abian jarri direla agerian jartzea, informatzailearekiko
komunikazioa eta informazioa aurkeztea errazteko, bai eta Barneko Informazio Sistemak
dituen ikerketa-tresnak ere, testuaren segurtasun juridikoa indartuz.

- Barneko Informazio Sistemaren prozedura ez da administrazio-prozedura erkidea; izan
ere, ez dio interesdun-izaera ematen informatzaileari, eta ez du aukerarik ematen hura
interes publiko eta orokorrekoak ez diren beste helburu batzuetarako erabiltzeko,
Zuzentarauaren, 2/2023 Legearen eta Dekretuaren beraren arabera.

- Zehaztasun handiagoz islatzea ukitutako pertsonen eskubideak eta ikerketaren
laguntzaile gisa eskatzen direnen betebeharrak, batez ere gertakarien eta pertsonen
konfidentzialtasunari dagokionez.

- Berariaz aipatzea Barneko Informazio Sistemaren ikerketa-jarduketek dituzten
aurretiazko jarduketen eta informazio erreserbatuaren izaera, doktrinarekin bat etorriz,
eta barne-espedienteak edo diziplina-espedienteak hasteko eta izapidetzeko orduan
duten eragina, Dekretuaren hasierako jarrera indartuz, jarduketak zuzentzeko eta
erantzukizunak arazteko bokazioari dagokionez.

- Barneko Informazio Sistemaren arduraduna ordezteko araubidea ezartzea, organoaren
beharren arabera.

- Babes-neurrien esparrua maiatzaren 14ko 3/2026 Legeak ezarritako araubidera
egokitzea, Dekretuak Barne Informazio Sistemari buruzko babes-neurriei egiten dizkien
deiak kenduz, ez baitira organo honen eskumenekoak.

Hala, proiektatutako aldaketak kontuan hartzen du Euskadiko Gardentasunari buruzko
maiatzaren 14ko 3/2026 Legea indarrean jarri berria dela. Lege horrek jarduera publikoaren
gardentasuna eta publizitatea arautzeko eta bermatzeko eta herritarrek informazio publikoa
eskuratzeko duten eskubidea bermatzeko Euskal Autonomia Erkidegoan lege-esparrua ezartzen

du, eta, azkenik, Gardena-Gardentasunaren Euskal Agentzia sortzea aurreikusten du, Agentzia
Independente gisa. Agentzia hori, 2019/1937 Zuzentarauarekin bat etorriz, funtsezko
administrazio-euskarria da herritarrei eskubide horiek bermatzeko.

Justifikazio horren arabera, eta arau-testuinguru hori kontuan hartuta, Gobernantza,
Administrazio Digital eta Autogobernu Sailak beharrezkotzat jotzen du erregelamendu-mailako
xedapen bat egitea, proiektatutako aldaketak sustatzeko.

Xedapen Orokorrak Egiteko Prozeduraren ekainaren 30eko 6/2022 Legearen 11. artikuluan
aurreikusitakoaren arabera, aurretiazko kontsulta publikoaren izapidea bideratzen da,
eraginpean egon daitezkeen pertsonen, entitateen eta antolakundeen iritzia jasotzeko.

Kontsultak honako alderdi hauei buruzkoa izan behar du:

o Ekimenaren bidez konpondu nahi diren arazoak.

e Araua onartzeko beharra eta egokitasuna.

e Arauaren helburuak.

e lzan litezkeen bestelako aukera erregulatzaile eta ez-erregulatzaileak.

Horregatik guztiagatik, 15 egun naturaleko epea ezartzen da pertsona, entitate eta erakunde
interesdunek ekarpenak egin ditzaten. Izapide hori aurreproiektua egin aurretik egiten da,
Xedapen Orokorrak Egiteko Prozeduraren ekainaren 30eko 6/2022 Legearen 11. artikuluan
araututako hasiera-fasean.

Gobernantza, Administrazio Digital eta Autogobernuaren Sailaren egitura organikoa eta
funtzionala ezartzen duen urriaren 29ko 317/2024 Dekretuak emandako eskumenei jarraikiz,
honako hau

EBAZTEN DUT

Lehenengoa. Aurretiazko kontsulta publikoaren izapidea egitea Euskal Autonomia Erkidegoko
sektore publikoaren esparruan arau-hausteen berri emateko eta informatzaileak babesteko
barneko informazio-sistema sortu eta arautzen duen ekainaren 13ko 89/2023 Dekretua aldatzen
duen dekretu-proiektua egiteko ekimenari.

Bigarrena. Hartzaile izan daitezkeenek eta herritarrek, oro har, agindu honen eranskinean
planteatutako alderdiei buruzko iritziak helarazi ahal izango dituzte berrogeita bost egun
balioduneko epean, agindua Euskal Autonomia Erkidegoko Administrazio Orokorraren web-
atarian argitaratu eta hurrengo egunetik aurrera.

Vitoria-Gasteiz, sinaduran ageri den egunean.

Sin.: MARIA UBARRETXENA CID
GOBERNANTZA, ADMINISTRAZIO DIGITAL ETA AUTOGOBERNUKO SAILBURUA

ERANSKINA
AURRETIAZKO KONTSULTA

DEKRETU-PROIEKTUA, EUSKAL AUTONOMIA ERKIDEGOKO SEKTORE PUBLIKOAREN ESPARRUAN
ARAU-HAUSTEEN BERRI EMATEKO ETA INFORMATZAILEAK BABESTEKO BARNEKO INFORMAZIO-
SISTEMA SORTU ETA ARAUTZEN DUEN EKAINAREN 13KO 89/2023 DEKRETUA ALDATZEKOA

1.- EKIMENAREN BIDEZ KONPONDU NAHI DIREN ARAZOAK

Euskal Autonomia Erkidegoko sektore publikoaren esparruan arau-hausteen berri emateko eta
informatzaileak babesteko barneko informazio-sistema sortu eta arautzen duen ekainaren 13ko
89/2023 Dekretuaren aldaketaren helburua da zenbait hobekuntza sartzea arau-hausteen berri
emateko eta informatzaileak babesteko barne-sistemaren funtzionamenduan, 2/2023 Legean
aurreikusitakoa eraginkortasun handiagoz betetzeko, eta behar diren egokitzapenak egitea
Euskadiko Gardentasunari buruzko maiatzaren 14ko 3/2026 Lege berrira egokitzeko.

2.- ARAUA ONARTZEKO BEHARRA ETA EGOKITASUNA

2026ko maiatzaren 25ean, Euskadiko Gardentasunari buruzko maiatzaren 14ko 3/2026 Legea
argitaratu zen Euskal Herriko Agintaritzaren Aldizkarian. Lege horren xedea da, besteak beste,
jarduera publikoaren gardentasuna eta publizitatea arautzea eta bermatzea, bai eta herritarrek
informazio publikoa eskuratzeko duten eskubidea ere.

Lege-esparru horrek osatu egiten du, Euskal Autonomia Erkidegoan, Arau-hausteei buruzko
informazioa ematen duten pertsonen babesa arautzeko eta ustelkeriaren aurka borrokatzeko
otsailaren 20ko 2/2023 Legean eta Europako Parlamentuaren eta Kontseiluaren 2019ko urriaren
23ko 2019/1937 Zuzentarauan xedatutakoa.

Ekainaren 13ko 89/2023 Dekretuaren bidez Euskal Autonomia Erkidegoko arau-hausteen berri
emateko barneko informazio-sistema ezarri zenetik igaro den denborak aukera eman du organo
horren erregulazioa hobetu dezaketen zenbait alderdi identifikatzeko. Horrekin batera, barneko
salaketa-kanal hori Euskadiko Gardentasunari buruzko maiatzaren 14ko 3/2026 Legeak ezarritako
aurreikuspen batzuetara egokitzeko aukera ematen du, eta, beraz, aukera ematen du 89/2023
Dekretua aldatzen duen dekretu-proiektu bat izapidetzeko, eduki horiek jasotzeko.

3.- ARAUAREN HELBURUAK

e 89/2023 Dekretuaren araugintza-teknika hobetzea (89/2023 Dekretua, Euskal Autonomia
Erkidegoko sektore publikoaren esparruan arau-hausteen berri emateko eta
informatzaileak babesteko barneko informazio-sistema sortu eta arautzen duena).

e Barneko Informazio Sistemak eraginkortasunez funtziona dezan lagunduko duten
aurreikuspen jakin batzuk sartzea ustelkeria- eta iruzur-ekintzak detektatu eta jazartzean.

e Ezarritako lege-esparruaren arabera kokatzea prozedura horietan esku hartzen duten
pertsonen aldeko babes-neurriak hartzea Gardena-Gardentasunaren Euskal Agintaritzaren
eremuan.

o Sistemarekiko komunikazio-sistema eta informatzailearen babesa hobetzea, Euskadiko
Gardentasunari buruzko maiatzaren 14ko 3/2026 Legeak diseinatua.

e Koordinazio-neurriak ezartzea GARDENA Gardentasunaren Euskal Agintaritza
Independentearekin, hari baitagokio informatzailea babesteko neurriak hartzea, haren
estatutua onartu eta jarduerak hasteko data ezarri ondoren, hori guztia izapidetzen.

4.- EGON DAITEZKEEN BESTELAKO AUKERA ERREGULATZAILE ETA EZ-ERREGULATZAILEAK

Dekretu-proiektuak aldaketak sartu nahi ditu Barneko Informazio Sistemaren aldian izandako
esperientziaren ondorioz, eta 3/2026 Legea berriki indarrean jarri dela kontuan hartuta.

Indarrean dagoen erregelamendu-arau bat berrikusi behar denez, arau-ekimena beharrezkoa da,
eta aukera bakarra ez egitea da, eta, jakina, ez da halakorik aurreikusten.



